
Ekurhuleni Noord Distrik 

 
 EKSAMEN : MEI/JUNIE 2018 

GRAAD 10 LEWENSWETENSKAPPE  
 

PUNTE: 150            
TYD:  2½ URE 

 
INSTRUKSIES EN INLIGTING 
Lees die volgende instruksies sorgvuldig deur voordat die vrae beantwoord word. 

1. Beantwoord AL die vrae. 

2. Skryf AL die antwoorde op die FOLIOPAPIER voorsien. 

3. Trek ‘n lyn na elke vraag. 

4. Nommer die antwoorde korrek volgens die nommeringstelsel wat in hierdie 

vraestel gebruik is. 

5. Bied jou antwoorde volgens die instruksies van elke vraag aan. 

6. ALLE sketse moet in potlood gedoen word en die byskrifte in blou of swart ink. 

7. Teken diagramme en vloeidiagramme slegs wanneer dit gevra word. 

8. Die diagramme in hierdie vraestel is NIE noodwendig volgens skaal geteken nie. 

9.  Grafiekpapier mag NIE gebruik word nie. 

10.  Nie-programmeerbare sakrekenaars, ‘n gradeboog en passer mag gebruik word. 

11. Skryf netjies en leesbaar. 

 

AFDELING A 

VRAAG 1.1 
 
Verskeie opsies word as moontlike antwoorde vir die volgende vrae gegee.   Kies die korrekte   
antwoord en skryf slegs die letter (A tot D) langs die vraagnommer (1.1.1 tot 1.1.9) op die 
FOLIOPAPIER neer, byvoorbeeld 1.1.10  D. 
 

1.1.1 Die grootste rol van plante in die waterkringloop, behels 

 

 A verdamping    C transpirasie 

 B presipitasie    D kondensasie 

1.1.2 Die selorganel wat as die ‘kragsentrale ‘van ‘n sel beskou word : 
 

 A plastiede    C diktiosome 
 B lisosome    D  mitochondrions 
 
1.1.3 Al die chemiese  reaksies wat in ‘n sel plaasvind, staan bekend as 
 

 A  metabolisme    C groei 
 B  katabolisme    D katabolisme 
 
 
1.1.4 Watter stelling beskryf faktore wat in ’n ekostelsel oorgedra word die beste? 
 

A.  Koolhidrate beweeg van ontbinders na produsente. 
B. Water beweeg van respirerende ontbinders na produsente 
C.  Proteïene beweeg van primêre verbruikers na produsente. C.   
D.  Energie beweeg van sekondêre verbruikers na primêre verbruikers. 

.  
1.1.5 Fossiele van skulpvisse en slakke word algemeen in die Las Vegas-vallei aangetref. Wat kan 

jy oor die omgewingstoestande in die Las Vegas-vallei van miljoene jare gelede aflei? Die Las 
Vegas-vallei 
 
A. was altyd ’n woestyn. 
B. was vroeër ’n woud. 
C. het vroeër ’n gletser bevat. 
D. het vroeër ’n vlak see gehad.  
 

1.1.6  Met verwysing na die boomdiagram hieronder, watter van die volgende is ’n akkurate 
aanduiding van verwantskappe? 

 
 
 
 
 
 
 
 
 
 
 
 

A  ’n Rob is aan ’n walvis verwant, maar nie aan ’n perd nie 
B ’n Rob is nader aan ’n walvis verwant as aan ’n perd 
C  ’n Rob is in dieselfde mate aan ’n perd verwant as aan ’n walvis 
D ’n Rob is nader aan ’n perd verwant as aan ’n walvis 

1.1.7 Om die relatiewe ouderdom van fossiele te bereken, kan wetenskaplikes ’n tipe fossiel gebruik 
wat bekend staan as ’n 
 
A. indeksfossiel. 
B. radioaktiewe fossiel. 
C. relatiewe fossiel. 
D. absolute fossiel.   
         

1.1.8 Fossiele word die algemeenste in watter tipe gesteentes bewaar? 
 

A. Stollingsgesteente 
B. Metamorfiese gesteente 
C. Sedimentêre gesteente 
D. Oorgangsgesteente 

 

1.1.9 Die naam van die één groot landmassa, waarvandaan al die huidige kontinente hul oorsprong 
het, is  

 
A. Laurasia 
B. Gondwanaland 
C. Antarktika 
D. Pangaea 

              (9X2) (18) 
 

VRAAG 1.2 
 
Gee die korrekte biologiese term vir elk van die volgende beskrywings. Skryf slegs die term  langs 
die vraagnommer (1.2.1 tot 1.2.8) op die FOLIOPAPIER neer. 

 

1.2.1 ’n Studie van die verspreiding van flora en fauna in verskillende dele van die wêreld. 
 
1.2.2  Die resultate van ’n toenemende koolstofdioksiedkonsentrasie in die atmosfeer. 
 
1.2.3   Hoofbron van energie in ’n voedselweb. 
 
1.2.4 Gas wat deur bakterieë in wortelknoppies gebruik word. 
 
1.2.5 Spesies wat slegs in een spesifieke gebied aangetref word. 
 
1.2.6 Plasing van organismes in groepe met soortgelyke kenmerkende eienskappe.   
 
1.2.7 ‘n Gebreksiekte wat ontstaan as gevolg van ‘n tekort aan Vitamien D by kinders.   
 
1.2.8 ‘n Area bestaande uit 13 fossielterreine (insluitende die Sterkfonteingrotte) waar 

al meer as 700 hominiedfossiele gevind is .             (8) 

VRAAG 1.3 
 

Dui aan of elk van die stellings in KOLOM I van toepassing is op SLEGS A, SLEGS B, BEIDE A EN 
B of GEENEEN van die items in KOLOM II.  Skryf SLEGS A, SLEGS B, BEIDE A EN B of 
GEENEEN langs die vraagnommer (1.3.1 tot 1.3.4) op die FOLIOPAPIER neer. 

 (5x2) (10) 

VRAAG 1.4 
 

Bestudeer die voorbeelde van verskillende organismes in die Vyfryk klassifikasiestelsel en 
beantwoord die vrae wat volg. Gebruik slegs die LETTERS (A tot E) om die vrae te beantwoord. 
 

A B C D E 

 
 
 
 
 
 

    

 
Skryf die LETTER(S) neer van die organisme(s) wat : 
 

1.4.1 prokarioties is.          (1) 
 

1.4.2 heterotrofies is.          (4) 
 

1.4.3 saprofities is.           (1) 
 

1.4.4 eensellig en eukarioties is.         (1) 
 

1.4.5 hul eie organiese voedingstowwe kan vervaardig.     (1) 
              (8) 

 

KOLOM I KOLOM II 

.1.3.1 Die lewende fossiel wat beskou word as die oorgang     

        tussen visse en amfibieërs 

A.   Archaeopteryx  

B.   Selekant 

1.3.2  Verantwoordelik vir intrasellulêre vertering. A.  Mitochondrion 

B.  Chloroplast 

1.3.3  Die monomere van ‘n nukleïensuur. 

 

A. Nukleotied 

B.  Nukleolus 

1.3.4  Fisiografiese faktore A.  Hoogte bo seevlak 

B. Daglengte 

1.3.5   Periode aan die begin van die Palleosoikum era  

           wanneer die meeste dierfilums verskyn het 

 A.  Juras 

  B. Kambrium 

VRAAG 1.5 
 
Voltooi die onderstaande vloeidiagram van die koolstofkringloop deur die ontbrekende woorde 
teenoor die nommers op jou antwoordstel te skryf. 
 
 
      
 

 

   

 

 

 

 

 

    (6) 

TOTAAL AFDELING A: 50 

AFDELING B 

VRAAG 2 

2.1 Bestudeer die onderstaande diagramme en beantwoord die vrae wat volg: 

 

2.1.1 Identifiseer die organiese verbindings wat deur A, B en C onderskeidelik 
voorgestel word.           (3) 

 
2.1.2 Noem die boustene waaruit verbinding B opgebou is.      (2) 
 

Vry CO2 in die atmosfeer 

fossielbrandstowwe 

C-verbindings in diere C- verbindings in plante byvoorbeeld :   1.5.6 

Voeding vir heterotrofe organismes 

1.5.1 

1.5.2 

1.5.3 

1.5.4 

1.5.4 
1.5.4 

1.5.2 
1.5.3 

1.5.5 

2.1.3 Identifiseer die tipe binding wat X gemerk is.       (1) 
 
2.1.4 Verskaf DRIE redes waarom verbinding C biologies belangrik is.    (3) 
              (9) 

2.2 Bestudeer die volgende elektronmikrograaf van die selorganel verantwoordelik vir 
fotosintese en beantwoord die vrae wat volg. 

 
  
 
 
 
 
 
 
 
 
 
 
 
 
2.2.1 Gebruik die vorm en ligging van strukture in die elektronmikrograaf en teken n 

lyndiagram met volledige byskrifte om die bou van die selorganel voor te stel.  
 Voorsien jou skets van ‘n opskrif. (7) 
 
2.2.2 In watter tipe selle sal jy die selorganel aantref? (1) 
   (8) 
 

2.3 Alfred stel ’n eksperiment op. Hy  neem ‘n 

wortel,hol dit uit en plaas ‘n glasbuis met ‘n 

prop in die uitgeholde gedeelte soos in die 

diagram aangetoon. Hy vul die uitgeholde 

gedeelte met ’n suikeroplossing  wat hy 

deur die glasbuis gooi. Hy tap suiwer water 

in die beker en laat die eksperiment vir ’n 

paar uur staan.  

 
 
 
 
 

 

 
 
2.3.1 Wat sal met die suikeroplossing in die glasbuis  gebeur na ’n paar uur? (1) 



GR 10 LEWENSETENSKAPPE JUNIE 2018         Bladsy 7 van 13 
 

   
 

2.3.2 Noem die proses waardeur die watermolekules beweeg het. (1) 
 

2.3.3 Definieer die proses wat jy in 2.3.2 genoem het. (3) 
 

2.3.4 Wat sal gebeur indien Alfred ‘n gekookte wortel gebruik en verder presies dieselfde 
opstelling maak? Verduidelik jou antwoord. (2) 

 (7) 
 

2.4 Die onderstaande grafiek verskaf resultate wat tydens ‘n eksperiment ingesamel is. 
Gebruik die inligting om die vrae te beantwoord. 

 
 
 
 
 
 
 
 
 
 
 
 
 
 
 
2.4.1 By watter temperatuur werk die ensiem op sy beste? (1) 
 

2.4.2 Hoeveel voedsel word by 25ºC afgebreek? (1) 
   
2.4.3 Noem die afhanklike veranderlike in die ondersoek. (1) 
 

2.4.4 Verduidelik die vorm van die grafiek van 5ºC tot 35ºC. (3) 
 

2.4.5 Hoe kan die eksperiment se resultate se betroubaarheid verhoog word?  (2) 
 

2.4.6 Verduidelik wat gebeur met die ensiem by 55ºC. (2) 
   (10) 
2.5 Bestudeer die volgende diagramme en beantwoord die vrae wat volg. 
 
 
   
 

            

 

2.5.1 Identifiseer die selorganelle wat A tot D gemerk is.      (4) 

2.5.2 Verskaf die funksies van die selorganelle wat A en B gemerk is.    (2) 
(6) 

          VRAAG 2 = [40]   

VRAAG 3 
Lees die volgende leesstuk en beantwoord die vrae wat volg. LET WEL : Vraag 3.1 tot 3.4 is op die 
leesstuk gebaseer. 
 

 

1 

 

 

 

2 

 

 

3 

 

 

4 

 

 

 

 

5 

 

 

 

6 

 

 

7 

 

BLESBOKSPRUIT: EKURHULENI SE EIE RAMSAR VLEILAND 
 

Vleilande is een van die mees bedreigde ekosisteme in die wêreld. Suid Afrika het alreeds meer 
as die helfte van sy vleilande verloor. ‘n Studie in 2004 het aangetoon dat minder as een present 
van die seisoenale vleilande in Suid Afrika beskerm is.  
Weens die vinnige verlies en degradering van vleilande, het S.A. die Ramsar konvensie, ‘n 
internasionale ooreenkoms vir die beskerming van vleilande, onderteken. 
 

Die omskrywing van vleilande word vervat in die Ramsar-konvensie, oftewel die Internasionale 
Konvensie oor die Beskerming van Vleilande, wat in 1971 onderteken is deur afgevaardiges 
van verskeie lande wat in Ramsar,‘n dorp in Iran, bymekaargekom het. Die Ramsar-konvensie 
bestempel vleilande as “gebiede met vleie, moerasgrond, veengrond of water, hetsy natuurlik 
of kunsmatig, permanent of tydelik, met staande of lopende water, brak of sout, insluitende 
gebiede met seewater wat met laagwater nie dieper as ses meter is nie”. 
 

Dit is belangrik om vleilande te bewaar omdat mense en die natuur daarby baat. 
Vleilande verbeter die gehalte van water, dit hou deurlopende watervoorsiening is stand en 
voorsien ‘n habitat vir plante en diere. 
 

Daar is tans 1755 vleilande op Ramsar Lys vir Vleilande van Internasionale Belang (2008). Een 
van die Suid-Afrikaanse vleilande  is die Blesbokspruit in Ekurhuleni naby Springs  in die ooste 
van Gauteng. Dié vleiland is een van die grootstes in Gauteng(1 858 hektaar) en baie hoog op 
die lys van bewaringsgebiede aangesien dit deel vorm van een van die aflope van die 
Vaalrivier.Die vleiland strek vanaf die Grootvaly Vleiland Reservaat 4km Noord-oos van Nigel 
tot by die Marievale Voël Reservaat in die suide. Daggafontein, ‘n 550 hektaar eiendom 
aangrensend aan Marievale, is deur AngloGold aan die Gautengse regering geskenk om by die 
Blesbokspruit bewaringsgebied ingesluit te word. 
 

Die Blesbokspruit was oorspronklik ‘n gewone rivier, maar tydens die goudstormloop van die 
1940’s, het die oprigting van geboue, paaie en treinspore in die gebied, verskeie groot 
sandbanke in die rivier laat vorm wat die vloei van water vertraag het. Dit het groot, oop, vlak  
waterareas gevorm wat stelselmatig deur riete, palmiete en ander vleilandplante ingeneem is. 
Groot hoeveelhede water het ingevloei en dreinering het stadig plaasgevind en só is die 
Blesbokspruit-vleiland gevorm. 
 

Die Blesbokspruit-vleiland is baie waardevol vir die ekosisteem van die gebied aangesien dit 
instaat is om afvloei water van fabrieke en huishoudings te suiwer sodat die hoeveelheid 
besoedeling wat die Vaalrivier bereik, aansienlik verminder word. Die invloei van ‘n redelike 
groot hoeveelheid organiese materiaal gee aanleiding tot eutrofiese toestande wat dit ‘n  area 
ryk aan voedingstowwe enook plant-en dierlewe maak. 
 

Die geologiese samestelling is redelik eenvoudig met plat sedimentêre rotslae van dieselfde 
ouderdom as dié van die Karoo en Transvaal wat bo-op die ouer formasies van die gouddraende  
Witwatersrand geleë is. Die jaarlikse reënval wissel tussen 650 -700 mm en temperature wissel 
tussen  -10ºC in die winter en 35ºC in die somer. 

Die Blesbokspruit vleiland huisves ‘n groot verskeidenheid van plante; van alge tot terrestriële 
plante. Die plantegroei word oorheers deur digte rietbeddings van  Phragmites australis 
(commom reed; fluitjiesriet (Afr.); lehlaka (SeSotho.); umHlanga (isiZulu.); lutanga  (Tshivenda.) enTypha 
latifolia (palmiet)  asook ‘n verskeidenheid vanCarex spp. Blomplante word ook hier aangetref 
met  Crinum macowanii [common vlei-lily(Eng), rivierlelie, Sabielelie (Afr.); intelezi (isiXhosa); umduze 

(isiZulu)]  en Aloe ecklonis  [Grasaalwyn (Afr), Grass Aloe (Eng), Hloho-tsa-makaka (ss), Isiphukuthwane (z), 

Lekxalana (ss), Maroba Lihale (ss)] as van die indrukwekkendste voorbeelde. 
 

Meer as 220 voëlspesies met ongeveer 20 000 individue is al hier aangeteken. Voorbeelde is 
flaminke, reiers, lepelaars, kwikstertjies, vinke en ‘n groot verskeidenheid watervoëls. Verskeie 
van hierdie voëlspesies verskyn op die Suid Afrikaanse  Rooi Data Lys vir ernstig bedreigde 
spesies. 
 
Groot hoeveelhede Arthropoda spesies soos krappe en insekte en ‘n verskeidenheid van ander 
diere word hier aangetref.Die volgende lewende organismes kom algemeen in die 
Blesbokspruit vleiland  voor :  

3.1 
3.1.1 a) Volgens die Ramsar-konvensie se omskrywing van vleilande, kan ‘n vleiland 

natuurlik of kunsmatig wees. Is die Blesbokspruit ‘n natuurlike of 
kunsmatige vleiland?           (1) 

b) Verskaf ‘n bewys vanuit die leesstuk om jou antwoord te bevestig.   (1) 
 
3.1.2 Hoekom is dit volgens die leesstuk belangrik om vleilande oor die algemeen te bewaar? (3) 
 
3.1.3 Waarom is dit so belangrik om spesifiek die Blesbokspruit-vleiland  te bewaar?  (1) 
              (6) 
 

3.2 Volgens die leesstuk veroorsaak die invloei van organiese materiaal eutrofiese toestande 
wat dit ‘n gebied ryk aan plant-en dierlewe maak.  Wanneer bemestingsstowwe 
soos fosfate en nitrate egter in die water beland , vind eutrofikasie plaas. 

 
3.2.1 Hoe beland die fosfate en nitrate meestal in die water?     (1) 
 
3.2.2 Beskryf stapsgewys hoe  eutrofikasie in riviere en damme plaasvind.   (5) 
              (6) 
3.3 Die Blesbokspruit-vleiland, net soos enige ander ekosisteem, bevat abiotiese 

sowel biotiese komponente. 
 

3.3.1 Noem DRIE abiotiese komponente wat in die leesstuk bespreek word.   (3) 
 

3.3.2 In watter bioom word die Blesbokspruit aangetref?      (1) 
 

3.3.3 Stel vanuit die verskeidenheid lewende organismes wat in die Blesbokspruit-ekosisteem 
aangetref word, ‘n VYF vlak voedselpiramiede op.  Gebruik slegs die name van die 
organismes. Dui ook die verskillende trofiese vlakke op jou piramiede aan.   (7) 

              (11) 
3.4 Die Marievale Voëlreservaat is ‘n toeriste aantreklikheid in Gauteng. Noem TWEE 

voordele wat ekotoerisme vir die provinsie inhou.      (2) 
 
3.5 Drie verskillende strata (verskillende lae grond/gesteentes) van drie plekke in ’n 

spesifieke omgewing word hieronder geïllustreer. Bestudeer die diagram en 
beantwoord die volgende vrae. 

 
 
 
 
 
 
 
 
 
 
 
 
 

 

Different layers of soil/rock in three places 

1 
 

2 
 
3 
 

4 
 

5 

5 
 

6 
 

7 
 

8 
 

9 

10 
 

11 
 

12 
 

13 
 

14 

3.5.1 Watter lae is ewe oud?          (3) 
 

3.5.2 Is laag 2 ouer of jonger as laag 8?        (1) 
 

3.5.3 Verduidelik jou antwoord op VRAAG 3.5.2.       (2) 
 
3.6 Die grafiek hieronder toon die getal families van spesies wat oor tyd heen verander het. Die 

pyltjies dui die periodes van massa-uitwissings aan. 
 

 
 

3.6.1 Verduidelik die term “massa-uitwissing”.        (2) 
 
3.6.2 Wanneer het die Mesosoïese era begin?       (2) 

      Sleutel 

PK    Prekambrium 

Kamb    Kambrium 

ORD   Ordvicium 

S                   Siluur 

D         Devoon 

Karb     Karboon 

P           Perm 

T   Trias 

J         Juras 

KRYT   Kryt 

T      Tersiêr 

3.6.3 Ongeveer hoeveel families spesies het aan die einde van die Paleosoïese era uitgesterf? 

Gebruik die grafiek se data en wys ALLE bewerkings.      (3) 
  
3.6.4 Wetenskaplikes het tot die gevolgtrekking gekom dat die dinosourusse ongeveer 

65 miljoen jaar gelede uitgewis is. Wat is tans die aanvaarbaarste teorie vir hierdie 
massa-uitwissing?           (1) 

 
3.6.5 Die tempo van uitsterwing is tans vinniger as ooit voorheen en word as die SESDE 

massa-uitsterwing beskou. Watter enkele organisme is verantwoordelik vir  
dié uitsterwing?           (1) 

        
            VRAAG 3 = 40 

TOTAAL AFDELING B = [80] 

AFDELING C 
VRAAG 4 

 

 
 
 
 
 
 
 
 
 
 
 
 
Die selsiklus kan verdeel word in ‘n verdelingsfase en interfase soos deur bogenoemde diagram 
voorgestel. Tydens altwee hierdie fases vind belangrike prosesse plaas wat uiters noodsaaklik is vir 
die voortbestaan van organismes. Bespreek hierdie stelling deur na interfase en ook die verdeling 
van die selkern en die sitoplasma te verwys.Bespreek ook die belangrikheid van die tipe seldeling en 
wat kan gebeur indien die seldeling buite beheer raak. 
 
Feite:             (17) 
 
Sintese: 
 

Punte Bespreking 

1 Relevansie van inligting (R) Alle inligting in verband met die 
onderwerp is relevant. 

1 Logiese vloei (L) Die opstel is op ‘n logiese manier beantwoord: 
4 paragrawe met logiese opeenvolging van fases 

1 Inhoud (I) Alle feite is korrek aangaande die verdelingsfase, interfase, 
belangrikheid van seldeling en onbeheersde seldeling 

              (3) 
             (20) 
 

    TOTAAL AFDELING C [20] 

GROOTTOTAAL:  150 PUNTE 


